
ஈஶ்வரப்ரோக்தம் ஶிவலிங்கா³ர்சநவித்⁴யுபதே³ஶம் 1

(ஶிவரஹஸ்யாந்தர்க³தே ஈஶ்வராக்²யே)

- ஶிவகௌ³ரீஸம்வாதே³ -

ஈஶ்வர: (உவாச)
விஸ்தரேண ப்ரவக்ஷ்யாமி ஶிவலிங்கா³ர்சநக்ரமம் ।
ஷட³க்ஷரேண ந்யாஸாதி³ க்ரு’த்வா பூர்வோக்தமார்க³த: ॥ 1॥
லகு⁴ந்யாஸேந வா ஸம்யக் பஞ்சாங்கே³ந யதா² விதி⁴ ।
பீடா²ந்தம் பூஜநம் க்ரு’த்வா பூஜகோ ப⁴ஸ்மபூ⁴ஷித: ॥ 2॥
பூ⁴ஶுத்³தி⁴ம் பூ⁴தஶுத்³தி⁴ம் ச க்ரு’த்வா வாऽத²ஸ்வஶக்தித: ।
ஸ்தா²வரே சேத்³த்³வாரசண்ட³க³ணேஶஸ்கந்த³பூர்வகாந் ॥ 3॥
அஸ்த்ரேண தி³க்³ப³ந்த⁴நாதி³ க்ரு’த்வா ஹுத்வா ச பாவகே ।
ப⁴வாத்³யைர்நாமபி⁴ஶ்சாவாஹாஹுதீ:ஸமித⁴ஶ்சரும் ॥ 4॥
ஸ்வஸூத்ரோக்தேந மார்கே³ண ஸ்தா²ப்ய வஹ்நிம் ப்ரு’த²க்³யஜேத் ।
பஞ்சத்வக்பல்லவோபேதமவ்ரணம் கும்ப⁴மேவ ஹி ॥ 5॥
ஸம்பூர்ய ஶுத்³தை⁴ரம்போ⁴பி⁴ராபூர்ய விதி⁴வத்ததா³ ।
தண்டு³லேஷு விதா⁴யைவம் புண்யாஹம் வாசயேத்தத: ॥ 6॥
ததோம் வை ப்ரோக்ஷ்ய மூலேந ஸாஸ்த்ரேண ப்ரணவேந ஹி ।
ப்ராக் பத³த்³வாரபாலாம்ஶ்ச பூஜ்ய தூ⁴பாதி³பி: ⁴ க்ரமாத் ॥ 7॥
அந்தர்க்³ரு’ஹம் ப்ரவிஶ்யைவம் லிங்க³ம் ஸம்பூஜயேத்தத: ।
ஸமுத்தார்ய யதா³வாஸோ நிர்மால்யம் தத்³த்³ப³ஹிஸ்த்யஜேத் ॥ 8॥
சண்டே³ஶாயேதி தத³நு ௐநமேத்யாதி³பூர்வகம் ।
திலதைலை: பஞ்சக³வ்யைஸ்ததா² பஞ்சப²லைரபி ॥ 9॥
ஶாலிபிஷ்டைஸ்ததா² கல்கைர்க³ந்த⁴புஷ்போத³கைரபி ।
ப³ஹிர்ஜப்ததாம்ரகும்ப⁴ருத்³ரஸூக்தோத³கைரபி ॥ 10॥

அபி⁴ஷிஞ்சேச்ச லிங்கே³ஹி யதா²விப⁴வமேவ ஹி ।
ஸ்நாநகாலே ப்ரகுர்வீத வாத்³யாராவம் மநோஹரம் ॥ 11॥
தத: ஶங்கோ²த³கேநேஶம் அபி⁴ஷிஞ்சேச்ச மூலத: ।
வாஸோऽபி⁴வேஷ்டயித்வேஶம் க³ந்தை⁴ர்லிப்யேத லிங்க³கம் ॥ 12॥
த்ரிபுண்ட்³ரம் தா³பயேல்லிங்கே³ க்⁴ரு’ததீ³பாவலீமபி ।
பி³ல்வபத்ரைஸ்ததோ²த்தாநைருத்தராக்³ரைரதா²ர்சயேத் ॥ 13॥
ஶதாஷ்டநாமஸங்க்²யாபி: ⁴ குஸுமைர்மாலிகாதி³பி:⁴ ।
தூ⁴பம் தீ³பம் ச நைவேத்³யம் தாம்பூ³லமுபசாரகம் ॥ 14॥
ச²த்ரசாமரமாயூரவ்யஜநாத³ர்ஶகைரபி ।
ப்ரணவாத்³யேந மந்த்ரேண தல்லிங்கே³ சாபி ப⁴க்தித: ॥ 15॥
நீராஜநம் ந்ரு’த்தகீ³தம் வாத்³யம் நத்வா ப்ரத³க்ஷிணா: ।
ஸ்தோத்ரம் சேதி ஸமாஸேந ஸ்தா²வரேஷு விதி:⁴ ஶிவே ॥ 16॥
ததோ தே³வீம் க³ணேஶம் ச ஸ்கந்த³சண்டே³ஶ்வராதி³கா: ।
தத்தந்மந்த்ரேண மேதா⁴வீ தல்லிங்கை³ஶ்ச நமோऽந்தகை: ॥ 17॥
(தத்தந்மந்த்ரேண மேதா⁴வீ தல்லிங்கை:³ மந்த்ரை:) ॥ 17॥
உபசாரைஶ்ச ஶிவவத்பூஜ்யாஸ்தேऽமீ க³ணேஶ்வரா: ।
மூலபே³ரம் து ஸம்பூஜ்யம் ப்ரோக்ஷணம் தா⁴துபே³ரகே ॥ 18॥
உபசாரைர்யதா²பூர்வம் குர்யாந்நீராஜநம் ப்ரு’த²க் ।
தே³வ்யை பூர்வம் க³ணேஶம் ச ஸ்கந்த³ம் சண்டே³ஶ்வரம் வ்ரு’ஷம் ॥ 19॥
ந்ரு’த்தேஶம் த³க்ஷிணாமூர்திம் ஸோமாஸ்கந்த³ம் ஸமாசரேத் ।
ஶிவஸ்ய ஸர்பிஷா ப்ரோக்தம் ஸ்நாநம் வாபி ஸ்தி²ரே சரே ॥ 20॥
தாவதா மது⁴நா சைவ த³த்⁴நா க்ஷீரேண தாவதா ।
ஸஹஸ்ரதா⁴ராஶதகம் ஶங்கை²ர்கோ³ஶ‍்ரு’ங்க³ஜைர்ஜலை: ॥ 21॥
பஞ்சவிம்ஶதிமூர்தீநாமேவம் பூஜா த்ரிமூர்திஷு ।
பை⁴ரவஸ்யாந்திமா பூஜா கார்யா ராத்ரௌ தி³வாபி ஹி ॥ 22॥
நித்யாத³பி த்³விகு³ணிதாம் குர்யாத்பூஜாம் ததோ²த்ஸவே ।
மாஸர்க்ஷாயநயோரேவம் க்³ரஹணே ஸோமஸூர்யயோ: ॥ 23॥

பர்வண்யபி விஶேஷேண சரேஷூத்³வர்தநம் சரேத் ।
பஞ்சாம்ரு’தாநாம் ஸ்நபநே சைவமப்⁴யங்க³கே ஶிவே ॥ 24॥
ஸ்நாநம் ப²லஶதம் ஜ்ஞேயமப்⁴யங்கே³ பஞ்சவிம்ஶதி: ।
ப²லாநாம் த்³வே ஸஹஸ்ரே து மஹாஸ்நாநம் ப்ரகீர்திதம் ॥ 25॥
ப்ரதிஷ்டா²ஸு மஹாஸ்நாநம் ஸ்தி²ரே சாப்⁴யங்க³கம் ஶிவே ।
ஸ்நாபயீத விதா⁴நேந ப்ரதிஷ்டா²ஸு ச பர்வணி ॥ 26॥
ப்ரதோ³ஷே ஸோமவாரே ச சதுர்த³ஶ்யஷ்டமீஷு ச ।
பூஜைவம் த்³விகு³ணா கார்யா ஶிவராத்ர்யாம் து யாமஸு ॥ 27॥
ஷட்த்ரிகாலேஷ்வேவமேவம் ஷட்காலே கால உச்யதே ।
ப்ராத:ஸங்க³வமத்⁴யாஹ்ந: ப்ரதோ³ஷோऽத² நிஶீதி²நீ ॥ 28॥
அருணோத³யகாலஶ்ச ஷட்கால:ஸ்தா²வரார்சநே ।
ப்ராதர்மத்⁴யாஹ்நஸாயாஹ்நே பூஜா ஸ்யாச்சரலிங்க³கே ॥ 29॥
வர்ஜயித்வா நிஶீத²ம் ச மாக⁴க்ரு’ஷ்ணசதுர்த³ஶீம் ।
ப்ரதிஷ்டா²ஸு த்ரிகு³ணிதம் ஸ்தா²வரே பூஜநம் ப⁴வேத் ॥ 30॥
தை³வே சார்ஷே ஸ்வயம்பூ⁴தே பி⁴ந்நே ப⁴க்³நேऽத²ஸந்தி⁴தே ।
பூஜாம் மாண்ட³லிகீம் குர்யாத் த்ரிகு³ணம் ஹோமதர்பணம் ॥ 31॥
த்³விஜாநாம் போ⁴ஜநம் சைவ சதுர்கு³ணிதமாசரேத் ।
ஸ்தா²வரே ஜங்க³மே சைவ ஏஷ ஸாமாந்யதோ விதி:⁴ ॥ 32॥
சரே வா ஸ்தா²வரே வாபி மூர்தீநாம் பூஜநம் ப⁴வேத் ।
ஸர்வோபசாரைராராத்⁴ய மத்⁴யே வத்ஸ ததோऽர்சயேத் ॥ 33॥
ப்ரத²மேऽஷ்டத³லே மூர்தீ: யஜேத்தத்புருஷாதி³கா: ।
தி³க்பத்ரேஷு க³ணஶ்ரேஷ்டா²நீஶம் மத்⁴யே ஸமர்சயேத் ॥ 34॥
பீதாஸிதஶ்வேதரக்தபத்ரபா⁴ஶ்சதுராநநா: ।
வராப⁴யம்ரு’கா³ம்ஶ்சைவ பரஶும் பி³ப்⁴ரதீ: கரை: ॥ 35॥
கோணபத்ரேஷு மத்⁴யே ச நிவ்ரு’த்யாத்³யா: கலா யஜேத் ।
நிவ்ரு’த்திஶ்ச ப்ரதிஷ்டா² ச வித்³யா ஶாந்திஸ்ததை²வ ச ॥ 36॥
ஶாந்த்யதீதா கலா: ப்ரோக்தாஸ்தேஜோரூபா: க்ரமாத்ததா² ।

ஆக்³நேய்யாம் பூர்வ வாயவ்யாம் மத்⁴யே தி³க்ஷு ச பூஜயேத் ॥ 37॥
கேஸரேஷு ஷட³ங்கா³நி த்³விதீயேऽஷ்டத³லே புந: ।
அநேநாத்³யந்தமநுநா யஜேத்³தே³வாந் ப்ரத³க்ஷிணம் ॥ 38॥
அநந்தஸூக்ஷ்மநாமாநி ஶிவோத்தமமநந்தரம் ।
ஏகநேத்ரம் சைகருத்³ரம் த்ரிமூர்திம் தத³நந்தரம் ॥ 39॥
ஶிதிகண்ட²ம் க³ணஶ்ரேஷ்ட²ம் ஶிக²ண்டி³நமிதி க்ரமாத் ।
நீலபீதஸிதாரக்தக்ரு’ஷ்ணதூ⁴ஸரஸாஞ்ஜநா: ॥ 40॥
கிரீடார்பிதபா³லேந்தூ³ந் பத்³மஸ்தா²ந் நக³பூ⁴ஷணாந் ।
த்ரிணேத்ராந் ஶூலவஜ்ரேஷு சாபஹஸ்தாந் மநோஹராந் ॥ 41॥
ததோऽர்சயேத்³க³ணஶ்ரேஷ்டா²ந் த்ரு’தீயேऽஷ்டத³லே புந: ।
உமா சண்டே³ஶ்வரோ நந்தீ³ மஹாகாலோ க³ணேஶ்வர: ॥ 42॥
வ்ரு’ஷபோ⁴ ப்⁴ரு’ங்கீ³ ச ரிடிரித்யேவம் தாந் ச யதா²க்ரமம் ।
உத்தரம் த³லமாரப்⁴ய பீதநீலாருணாஸிதாந் ॥ 43॥
உக்தாந் ஹி வர்ணத: ஶ்வேதபாடலாந் க்ரமத:ஸுதீ: ⁴ ।
சதுரஶ்ரே க³ணஶ்ரேஷ்ட² பூர்வதி³க்க்ரமதோ யஜேத் ॥ 44॥
இந்த்³ரம் ஸுராதி⁴பம் பீதம் வஜ்ரஹஸ்தம் ஸவாஹநம் ।
அக்³நிம் தேஜோऽதி⁴பம் ரக்தம் ஶக்திஹஸ்தம் ஸுபூ⁴ஷிதம் ॥ 45॥
யமம் ப்ரேதாதி⁴பம் க்ரு’ஷ்ணம் த³ண்ட³ஹஸ்தம் ஸமர்சயேத் ।
ரக்ஷோऽதி⁴பம் நிர்ரு’திம் க²ட்³க³ஹஸ்தம் ப³லோந்நதம் ॥ 46॥
பாஶஹஸ்தம் ஸுஶுப்⁴ராங்க³ம் வருணம் யாத³ஸாம் பதிம் ।
வாயும் ப்ராணாதி⁴பம் தூ⁴ம்ரம் அங்குஶாட்⁴யகரம் யஜேத் ॥ 47॥
யக்ஷாதி⁴பம் குபே³ரம் ச ஶுக்லவர்ணம் க³தா³த⁴ரம் ।
வித்³யாதி⁴பம் ததே²ஶாநம் ஶ்வேதம் ஶூலகரம் யஜேத் ॥ 48॥
நாகா³தி⁴பம் ததா²நந்தம் கௌ³ரம் ச ஶ்ரீக³லம் யஜேத் ।
லோகாதி⁴பம் விதா⁴தாரம் ரக்தபத்³மாஸநம் யஜேத் ॥ 49॥
அங்குஶம் ரக்தவர்ணம் ச ஶுக்லவர்ணாம் க³தா³ம் யஜேத் ।
த்ரிஶூலம் நீலவர்ணம் ச யஜேத³க்³ரே ஸமாஹித: ॥ 50॥

ரதா²ங்க³ம் குருவிந்தா³ப⁴ம் பத்³மம் ரக்தம் ஸமர்சயேத் ।
லோகபாலாயுதா⁴ந்யேவம் கதி²தாநி தவாநத⁴ ॥ 51॥
ய ஏவம் பூஜயேத்³தே³வம் ஸ ஸத்³ய: ஶிவதாம் வ்ரஜேத் ।
யத்³யஶக்தஶ்சரே வாபி ஸ்தா²வரே வா க³ணேஶ்வர ॥ 52॥
கேவலம் பஞ்சமநுபி: ⁴ பாத்³யார்த்⁴யாசமநீயகம் ।
மூலேந த்ர்யம்ப³கேநாபி ஶிவமாவாஹ்ய பூஜயேத் ॥ 53॥
ஶதாஷ்டோத்தரஸங்க்²யாகம் ஜபேத்தத்ர ஷட³க்ஷரம் ।
ப⁴வாயேதி ததை²வாஷ்டநாமபி: ⁴ பூஜயேத்தத: ॥ 54॥
மூலேந தூ⁴பதீ³பாதி³நைவேத்³யம் ச விஸர்ஜநம் ।
ஸ்த்ரீஶூத்³ராணாம் நமோऽந்தேந பூஜநம் பரிகீர்திதம் ॥ 55॥
ப்ரணவாத்³யந்தவர்ணேந யதி: பஞ்சாக்ஷரேண ஹி ।
பூஜயேல்லிங்க³மீஶாநமந்யேஷாம் ச யதா²விதி⁴ ॥ 56॥
நாஸ்தி லிங்கா³ர்சநஸமம் தபஸ்த்ரிபு⁴வநேஶ்வரி ।
யத்³யாசரத்யேவமேவமாப்ராணாந்தம் க³ணோத்தம ॥ 57॥
ஸ ஏவ ருத்³ரக³ணப:ஸ ருத்³ர:ஸ ச ஶாம்ப⁴வ: ।
ததே³கஸ்மிந் தி³நே த்யக்த்வா பஞ்சாப்³த³ம் நரகம் வ்ரஜேத் ।
யத்³யேகஸ்மிந் தி³நே த்யக்தா பஞ்சாப்³த³ம் நரகம் வ்ரஜேத் ॥ 58॥
ஏவம் ஸ்தி²ராசாரபரோ ஹி லிங்க³ம்
ஸம்பூஜயந் பு⁴வி முநே வரபோ⁴க³பா⁴க் ஸ்யாத் ।
தை³வீம் ததா²ஸ ச க³திம் லப⁴தேऽநுரூபாம்
முக்தோऽத² ப⁴க்திபரமோ மயி ஸத்யமேவ ॥ 59॥
॥ இதி ஶிவரஹஸ்யாந்தர்க³தே ஈஶ்வரப்ரோக்தம் ஶிவலிங்கா³ர்சநவித்⁴யுபதே³ஶம் 1

ஸம்பூர்ணம் ॥
-॥ஶ்ரீஶிவரஹஸ்யம் । ஈஶ்வராக்²ய:த³ஶமாம்ஶ:।அத்⁴யாய: 45சரஸ்தா²வரலிங்கா³ர்சா
। 1-59॥

- .. shrIshivarahasyam . IshvarAkhyaH dashamAMshaH . adhyAyaH 45 charasthAvarali NgArchA

. 1-59..

Śivaஶிவ describes the procedures of worshipping Him through Śivaliṅgaஶிவலிங்க³ wrt
moveable i.e. a Caraliṅga சரலிங்க³ or Stationary i.e. a Sthāvaraliṅga ஸ்தா²வரலிங்க³.
He mentions about the worship especially during Parva பர்வ, Pradoṣa ப்ரதோ³ஷ,

Somavāra ஸோமவார, Caturdashī சதுர்த³ஶீ, Aṣṭami அஷ்டமீ, Śivarātri ஶிவராத்ரி,
Śaṭkālaஷட்கால etc.

